
АҚШ ЕЛШІЛІГІНІҢ МӘЛІМДЕМЕСІ 

 

    Қабылданған жағдайда Конституциямен белгіленген 2012 жылғы президент сайлауын 

болдырмай тастайтын заң жобасына Президент Нұрсұлтан Назарбаевтың бүгін вето қойғанын 

түсіндік. Мемлекет қайраткері және Конституцияның қорғаушысы ретінде өз міндетін атқарғаны 

үшін және өзін Елбасы ретінде сыйлайтын әрі Қазақстан Конституциясының мызғымастығына 

сенетін барша халықтың алдында өз пікірін ашық білдіргені үшін Қазақстан Президентіне 

разымыз.    

    Сонымен қатар біз Қазақстан парламенті 80 пайыз көпшілік дауысымен Президент 

Н.Назарбаевтың ветосын еңсере алатынын да түсінеміз.   

    АҚШ елшілігі Қазақстанның ішкі саяси мәселелеріне араласқысы келмейді, және араласуға 

қақысы да жоқ. Дегенмен біз қазіргі «референдум мәселесінің» терең халықаралық салдары 

болатынын да еске саламыз. Әсіресе Қазақстанның 2010 жылғы Еуропадағы Қауіпсіздік және 

Ынтымақтастық Ұйымына тарихи әрі өте сәтті төрағалық еткенін және Президент Н.Назарбаевтың 

осы ұйымның саммитінде соңғы декларацияны қабылдаудағы ерекше рөлін ескерген жөн. Бұл 

декларация 1975 жылы қабылданған Хельсинки құжатын және бір мәрте қуаттаған болатын.      

    Іс жүзінде 1975 жылғы Хельсинки құжатының арқасында Қазақстан халқы тәуелсіздікке қол 

жеткізіп, егемен Қазақстан мемлекеті құрылған болатын.  

    Президент Нұрсұлтан Назарбаевтың басшылығымен Қазақстан «Еуропаға жол» бағдарламасына 

қатаң бағынатынын жариялаған. Сонымен қатар, Қазақстан - бұрынғы Кеңес одағы елдері ішінен 

ЕҚЫҰ-ны басқарған тұңғыш мемлекет.  Мұсылманы басым мемлекет ретінде Қазақстан жақында 

ғана Ислам Конференциясы Ұйымына басшылықты қолға алды. Қазақстан біртіндеп сенімді түрде 

әлемдік сахнаға қарай аяқ басып келеді, біз бұл әрекетті сөзсіз қолдаймыз.  

    Барлық тарапқа деген құрметімізді білдіре отырып біз «референдум мәселесіне» қатысты қандай 

да бір арнайы немесе жеке мүддесі болуы мүмкін деген азаматтарды шолақ қимылдарға бармауға 

шақырамыз. Бұл шаралар Қазақстан Республикасының Конституциясын бұзуы ықтимал және ең 

бастысы - Нұрсұлтан Әбішұлы Назарбаевтың тарихи мұрасына қиянат жасауы мүмкін.  

 

  

 
# # # 

 

 

 


